
Сoop{tenie za mediumi   
 
Владата на САД го финансира пристапот до академските изданија 
на интернет 

 
Македонските професори, студенти и научни истражувачи сега имаат слободен 
пристап до богат извор на информации, благодарение на Американската агенција 
за меѓународен развој – УСАИД, којашто е дел од мисијата на САД во Македонија.  
Проектот на УСАИД  “Креативна настава и учење“, имплементиран од 
Фондацијата Институт отворено општество - Македонија, на сите македонски 
професори, студенти и ученици им овозможи бесплатен интернет-пристап до 
широк и обемен избор на академски изданија, журнали и истражувачки трудови, 
до октомври 2008 година. 
“На овој начин, професор од Македонија може да побара и да прочита трудови 
напишани од страна на научни истражувачи од својата област, од кое било место 
на светот“ - вели Миодраг Дадасовиќ, координатор на Конзорциумот на 
македонските е-библиотеки. “Археолозите, на пример, можат да побараат трудови 
за конзервација, студентите по медицина можат да дознаат за најновите лекови за 
срцевите заболувања, а професорите да прочитаат за новите наставни методи 
фокусирани на ученикот.“ 
Проектот е организиран од Народната универзитетска библиотека “Св. Климент 
Охридски“, Конзорциумот на македонските е-библиотеки и Информативниот 
сервис ЕБСКО. 
 
BELE[KA DO IZDAVA^OT: 
 
Од 1993 година, американскиот народ преку УСАИД инвестираше во Македонија над 450 
милиони долари. Во моментов се спроведуваат над 20 проекти во вредност од над 30 
милиони долари. Овие проекти имаат за цел да ја поддржат транзицијата на Македонија 
кон пазарна економија и мултиетничко демократско општество. Тие содржат иницијативи 
за забрзување на економскиот раст, развивање на демократски институции и едуцирање 
на граѓаните за потребите на модерната економија. УСАИД obezbeduva ekonomska i 
humanitarna pomo{ vo pove}e od 100 zemji. Za pove}e informacii, posetete ja 
slednava veb stranica  http://macedonia.usaid.gov .  
Од 2002 година, Проектот на УСАИД  “Креативна настава и учење“ ги промовираше 
новите наставни методи фокусирани на ученикот; во 45 основни и 18 средни училишта во 
целост опреми медијатеки со нови компјутери и интернет-конекција; ги воведе 
екстракурикуларните активности како што се дебатата и студентското управување.   



 
 

 
 

Во 2005 година, проектот “Креативна настава и учење“ ги прошири своите активности и на 
факултетите во чиишто рамки функционираат наставнички институти, со цел идните 
наставници да влезат во наставата обучени за спроведување на новите наставни методи 
фокусирани на ученикот, како и со цврсти информациско-технолошки познавања и 
вештини. Во октомври 2006, УСАИД финансираше отворање мултимедиски лаборатории 
и нагледни училници на педагошките факултети во Скопје, во Битола и во Штип. Слични 
активности се предвидени и на Природно-математичкиот факултет и на Факултетот за 
хумани науки и уметности во Тетово, како и на Филолошкиот, на Филозофскиот и на 
Природно-математичкиот факултет во Скопје. 
 


